
Informacija kotar o Myndigheten för samhällsskydd och beredskap tuke so sian stariteli  

Kaske šaj dela pe čhavengoro arakhibe 
te phanlile o škole, angloškole, 
slobodnovremeskere khera (fritidshem) ja 
pale javer pedagogikani buti? 
MSB1559 – april 2020 

Kaj te šaj te čhinavel pe e zarazakoro buvljaribe kotar e 
viruseskoro nasvalipe covid-19 šaj i vlada ja pale jek 
šeralo manuš ki jek angliškola, slobodnovremeskoro kher 
ja pale javer pedagogikano butikeribe te anel rešenje te 
phandel pe o butikeribe.  

Te phanlja pe disavo butikeribe tegani disave staritelenge so kerena 
buti ko važna thana mora hem ponodori te del pe čhavengoro 
arakhibe. Tu sar stariteli isi tut šajipa te prijavine i potreba bašo 
asavko arakhiba tej tli buti važno kaj te šaj o društvo te kerel buti sar 
so trebela. 

Ama tut isi pravo bašo asavko arakhibe samo te našti tu korkori te 
arakhe disavo čare. Te sien duj staritelija hem sam jek te kerela buti 
ko disavo važno društvoskoro than, tegani o dujto dženo trebela te 
arakhel e čhaven.  

Sar šaj džanava dali kerava buti ko disavo važno 

društvoskoro than? 
 
Okova so dela tut buti ja pale disavi zadača palo MSB-skoro regulari 
terdžola kaj ka: O regulari hem o generalno godidejbe bašo čhavengoro 
arakhibe e staritelenge so isi olen važno butikeribe ko društvo (MSBFS 
2020:3 hem 2020:4), kerel jek procena bašo butikeribe so kerela pe 
hem kaj tani važno e društvoske.  

Okova so dela tut buti ja pale zadača ka proceninel hem savo 
personali trebela kaj te šaj te kerel pe i buti soj važno e društvoske 
hem te ovel ko jek akceptirimo nivo.  

Vaker okolea so dela tut buti ja pale zadača kaj te šaj te džane dali 
sian jek okolendar so trebea. 

So te kerav te trebindža mange arakhiba? 
Te trebindža tuke arakhibe hem te našti arakhljan disavo čare 
korkori, tegani trebela te prijavine tli potreba bašo čhavengoro 
arakhibe ki tli komuna ja pale ko šeralo manuš baši škola, angliškola, 

Soj odova društvoskoro 
važno butikeribe? 

Odova i okola butikeriba kolendar šaj 
te oven društveno smetnje te ule 
disave smetnje ja pale te čhinavdilo 
disavo butikeribe. Ja pale jek asavko 
butikeribe so trebela keda isi jek 
društvoskiri smetnja kaj te šaj te kerel 
buti odolea. 

Odova kerela pe kotar disave prifatna 
hem phravde sektoreskere akterija. 

I vlada vazdindža 12 phravde 
društvoskere sektorija kori so isi 
važna društvoskere butikeriba: 

 Energijakoro parvariba  
 Financikane servizija  
 Kin-bikinibe hem industrija  
 Sastipaskor hem 

nasvalipaskoro arakhibe 
hem dikhibe  

 Informacija hem 
komunikacija  

 Komunalno tehnikano 
servizi  

 Hajbaskere buča  
 Militarikano arakhibe  
 Phravdo ingaribe/phravdi 

administracija 
 Arakhibe hem siguribe  
 Socijalno siguriba  
 Transportiriba  

 
O opišiba hem primerija save 
butikeriba i važna e društvoske ko 
akala sektorija terdžola ko:  

Regulari hem o generalno godidejbe 
bašo čhavengoro arakhibe e 
staritelenge so isi olen važno 
butikeribe ko društvo (MSBFS 2020:3 
hem 2020:4). 

Čitin buteder ko webbthan: 

slobodno vremeskoro kher ja pale ko odova pedagogikano 
butikeribaskoro than kaske so vakerela pe.  

Tli komuna ja pale o šeralo manuš šaj dela tut informacija sar šaj te 
prijavine tli potreba bašo čhavongoro arakhibe. 

I komuna ja pale o šeralomanuš te rodindže tutar potvrda, tegani tu 
šaj te le jek asavki kotar okova so dela tut buti ja pale zadača kaj tut 
isi potreba bašo čhavengoro arakhibe.  

Me sar stariteli, kobor dur šaj te džav ki te šaj te dikhav 

 te ovel man arakhibe ”ko javer čhani”?  
Angleder sa trebela te dikhe save šajipa isi te ikeren pe o čhave 
khere, odoleske so o cili e školengere phanibaja i te tiknjarel pe o 
riziko bašo zarazakoro buvljojbe.  

 

Ma le manušen soj ki rizikani grupa te arakhen e čhaven, sar soj ko 
primer phureder familijakere manuša! 

 

 

Kori šaj te javinav man te isi man pučiba? 
Pučiba kori so vakerela pe bašo školakoro phandiba:  

Šeralo manuš baši škola, angliškola, slobodnovremeskoro kher ja 
pale javer pedagogikano butikeribe.  

Pučiba bašo odova savi buti i važno e društvoske hem 
Regularija  hem generalna godidejbe bašo čhavengoro 
arakhibe bašo staritelija so isi olen važno butikeribe ko 
društvo::  

Myndigheten för samhällsskydd och beredskap 

Webb: www.msb.se/foreskriftomsorg 

E-pošta: samhallsviktigverksamhet@msb.se  

! 

Koj i šeralo manuš? 
Šerale manuša i o komune tej 
odova jek komunalno angliškola 
ja pale škola, a tej jek prifatno 
angliškola ja škola tegani odova i 
e školakoro ingaribe.  


